
Numri i dokumentit: 05258901

P.nr.340/2022

GJYKATA THEMELORE NE MITROVICE - DEGA NE VUSHTRRI - Departamenti i
pérgjithshém-Divizioni Penal, Gjyqtari i vetém gjykues Agron Maxhuni, né ¢éshtjen penale ndaj
té pandehurit M.A. nga Komuna e Vushtrrisé, pér shkak té veprés penale Rrezikimi i trafikut
publik nga neni 370 par.8 lidhur me par.6 dhe 1 té KPRK-sé, sipas aktakuzés sé Prokurorisé
Themelore né Mitrovicé PP.11.nr.1503/22 té datés 27.09.2022 duke vendosur lidhur me
kundérshtimin e provave dhe kérkesén pér hedhjen e aktakuzés, té parashtruar nga avokatja
mbrojtése sipas detyrés zyrtare e té pandehurit M.A., av.Kada Bunjaku Pérguku, jashté seancés,
me datén 30.01.2024, mori kété:

AKTVENDIM

I. APROVOHET kérkesa pér hedhjen e aktakuzés e mbrojtésit té té pandehurit M.A., av.Kada
Bunjaku Pércuku, ashtu gé:

Il. HUDHET aktakuza e Prokurorisé Themelore né Mitrovicé PP.11.nr.1503/22 té datés
27.09.2022 kundér té pandehurit M.A. nga i ati Xh. dhe néna H., e vajzérisé P., i lindur mé dt...,
nga Komuna e Vushtrrisé, me numér personal ..., shqiptar, shtetas i republikés sé Kosovés.

I1l. PUSHOHET procedura penale ndaj té pandehurit M.A., lidhur me veprén penale Rrezikimi

i trafikut publik nga neni 370 par.8 lidhur me par.6 dhe 1 té¢ KPRK-sé, pér shkak se nuk ka prova

té mjaftueshme té cilat e mbéshtesin dyshimin e bazuar miré se i pandehuri ka kryer veprén

penale e cila i vihet né barré.

IV. Shpenzimet e procedurés penale bien né barré té mjeteve buxhetore té késaj gjykate.
Arsyetim

Prokuroria Themelore né Mitrovicé ka ngritur aktakuzén PP.11.nr.1503/22 té datés 27.09.2022

kundér té pandehurit M.A. nga komuna Vushtrri, pér shkak té veprés penale Rrezikimi i trafikut
publik nga neni 370 par.8 lidhur me par.6 dhe 1 t¢ KPRK-sé.

Né seancén e shqyrtimit fillestar t¢ mbajtur me datén 19.06.2023 ndaj té pandehurit M.A. éshté
deklaruar se e ndjen vetén té pafajshém dhe éshté udhézuar gé né afatin ligjor mund té parages
kundérshtimet e tij sa i pérket aktakuzés dhe provave té paragitura né aktakuzé si dhe kérkesén
pér hedhjen e aktakuzés.

Avokatja mbrojtés me autorizim té pandehurit M.A., av. Kada Bunjaku Pércuku mé
dt.06.07.2023 ka paraqitur kérkesé pér kundérshtim té provave dhe hedhjen e aktakuzés, duke
theksuar se aktakuza nuk éshté e bazuar né ligj dhe se nuk ka prova té mjaftueshme pér té
mbéshtetur dyshimin e bazuar miré se i pandehur ka kryer vepér penale pér té cilén akuzohet né
aktin e akuzés. Tutje ka theksuar se né rastin e ngritje sé aktakuzés nga Prokuroria, i pandehuri
nuk éshté marré né pyetje né procedurén paraprake dhe até pa prezencén e njé mbrojtési; i
démtuari-déshmitari B.S. ka déshmuar vetém né polici me datén 14.07.2022, por jo edhe né
prokurori; mendimi dhe konstatimi i ekspertit té mjekésisé éshté i pa pagarté lidhur me llojin dhe
lartésiné e Iéndimeve trupore, ku né bazé té tij prokuroria pa e lexuar fare pérmbajtjen por vetém
kualifikimin “LENDIM I RENDE TRUPOR” dhe ka ngritur aktakuzén né bazé t& kétij akt
ekspertimi; mendimi dhe konstatimi i ekspertit te komunikacionit A.M. éshté béré né mungesé
té provave; CD-ja e pércaktuar né aktakuzé nuk i dihet prejardhja se nga kush éshté siguruar.
Andaj i ka propozuar gjykatés gé té aprovoj kundérshtimin e provave dhe kérkesén pér hedhje
té aktakuzés, ashtu qé té hedhet aktakuza dhe té pushohet procedura penale ndaj té pandehurit
M.A., pasi gé nuk pér shkak se nuk ka prova té mjaftueshme té cilat e mbéshtesin dyshimin e
bazuar miré se i pandehuri ka kryer veprén penale e cila i vihet né barré.

Né pérgjigjen né kundérshtim té parashtruar nga ana e Prokurorisé Themelore né Mitrovicg,
PP.11.nr.1503/22 té datés 12.07.2023, té njéjtit kané theksuar se e kundérshtojné né térési
pretendimin e mbrojtésit té t€ pandehurit M.A., av.Kada Bunjaku Pércuku pér hedhjen e
aktakuzés, duke i propozuar gjykatés gé té vazhdoj me shqyrtimin gjygésor sepse prokuroria ka
vlerésuar se aktakuza éshté e bazuar né ligj dhe se ka prova té mjaftueshme se i pandehuri i
lartcekur e ka kryer veprén penale si¢ éshté cekur né dispozitiv té aktakuzés, si dhe dyshimi i
bazuar miré vértetohet dhe nga provat e tjera té bashkangjitura me shkresat e 1éndés andaj
prokuroria i ka propozuar gjykatés gé té caktohet dhe t& mbahet shqyrtimi gjygésor dhe té
administrohen provat té cilat prokuroria i ka propozuar né aktakuzé e té cilat jané siguruar gjaté
fazés sé hetimit gé do ta vértetojné dyshimin e bazuar miré se i pandehuri e ka kryer veprén
penale pér té cilén akuzohet.

Gjykata, me aktvendimin P.nr.340/2022, té datés 28.08.2023 ka refuzuar kundérshtimin ndaj
provave dhe kérkesén pér hedhjen e aktakuzés, té paragitura nga mbrojtja e té pandehurit. Me
datén 08.09.2023, mbrojtja e té pandehurit ka paragitur ankesé kundér aktvendimit té késaj
gjykaté, me theksimet si né kérkesén e datés 06.07.2023. Gjykata e Apelit, duke vendosur lidhur
me ankesén e mbrojtésit té té pandehurit Av.Kada Bunjaku Pércuku, té datés 08.09.2023, me
aktvendimin PN.nr.1202/2023 té datés 27.10.2023, ka aprovuar ankesén e mbrojtésit té té
pandehurit M.A., av.Kada Bunjaku Pércuku dhe sipas detyrés zyrtare, aktvendimin e késaj
gjykate P.nr.340/2022 té datés 28.08.2023 e ka anuluar dhe ¢éshtjen e ka kthyer né rivendosje,
me udhézimet gé gjykata e shkallés sé paré té veproj konform nenit 441 par.4 t¢ KPRK-sé.

Pas pranimit té 1éndés nga Gjykata e Apelit, kjo gjykaté, me géllim té evitimit té shkeljeve té
evidentuara edhe nga Gjykata e Apelit, me shkresén P.nr.340/22 té datés 12.01.2024, konform
nenit 441 par.3 dhe par.4 t¢ KPPK-sé, Prokurorisé Themelore Mitrovicé — Departamentit té
Pérgjithshém, i ka kthyer né plotésim Aktakuzén PP.I1.nr.1503/22 té datés 27.09.2022, ashtu gé
té njéjtén e ka obliguar gé né afat prej 30 ditésh, t’a plotésoj aktakuzén, sipas udhézimeve té
Gjykatés sé Apelit, né té kundértén, gjykata, konform nenit 441 par.4 do ta hedh aktakuzén.

Prokuroria Themelore Mitrovicé — Departamenti i Pérgjithshém, me datén 19.01.2024, duke
vepruar me géllim té plotésimit té aktakuzés, i ka dérguar gjykatés Procesverbalin mbi marrjen
né pyetje té té pandehurit i cili nuk e pérmban datén e pérpilimit. Andaj, pasi qé gjykata e ka
pasur té pamundur té procedoj tutje me I1éndén duke pasur parasysh procesverbalin e lartcekur,
pérmes email-it té dt.26.01.2024 gjykata ka kérkuar nga ana e prokurores sé shtetit plotésimin e
procesverbalit té€ marrjes né pyetje né proceduré paraprake, duke pércaktuar datén e pérpilimit té
tij. Ndérsa gé mé datén e njéjté prokuroria e rastit ka kthyer pérgjigje duke theksuar se data e
pérpilimit té procesverbalit éshté data 19.01.2024.

Duke u nisur nga gjendja e pérshkruar mé lart, gjykata, pas vlerésimit té provave né shkresat e
Iéndés, gjeti se kundérshtimi ndaj provave té aktakuzés dhe kérkesa pér hedhjen e aktakuzés jané
té bazuara, pér kéto arsyeje:

| pandehuri M.A., sipas aktakuzés sé prokurorisé PP.11.nr.1503/22 té datés 27.09.2022 akuzohet
pér kryerjen e veprés penale Rrezikimi i trafikut publik nga neni 370 par.8 lidhur me par.6 dhe 1
té KPRK-sg, e pér té cilén vepér penale, sipas Kodit Penal té€ Republikés sé Kosovés parashihet
dénim me burgim prej 6 muaj deri né 5 vite. Duke pasur parasysh dénimin e paraparé pér veprén
penale objekt i késaj aktakuze, zbatimi i hetimit nga prokurori i shtetit éshté i domosdoshém,
ashtu si¢ parashihet me nenin 99 par.1 t¢ KPPRK-sé i cili parasheh “Kur policia apo ndonjé
agjenci tjetér geveritare bén kallézim tek prokurori i shtetit pér dyshim té arsyeshém pér vepér
penale, prokurori i shtetit mund té fillojé fazén e hetimit té procedurés penale sipas nenit 100 té
kétij Kodi.” ashtu g€, nga shkresat e 1éndés gjykata, konstaton, se prokurori i shtetit me datén
23.09.2022, ka nxjerr aktvendimin pér fillimin e hetimeve kundér té pandehurit M.A.

Nuk éshté kontestuese pér gjykatén, se prokuroria, me datén 19.01.2024, pas kérkesés sé gjykatés
té datés 12.01.2024, 1 ka sjell€ gjykatés “Procesverbal mbi marrjen né pyetje t€ t€ pandehurit né
procedurén paraprake” i cili mban datén 19.01.2024 pra éshté pérpiluar me datén 19.01.2024, e
gé sipas gjykatés, i njéjti nuk éshté marr konform standardit té kérkuara me Kodin e Procedurés
Penale, gjegjésisht nenit 149 par.1, cili parasheh “I pandehuri duhet t€ merret né pyetje nga
prokurori i shtetit para ngritjes sé aktakuzés. Nése i pandehuri hetohet pér vepér apo vepra
penale pér té cilat dénimi maksimal i paraparé éshté deri né tre (3) vjet burgim, mjafton gé i
dyshuari ose i pandehuri té jeté marré né pyetje né polici me autorizim té prokurorit té shtetit.”
Pra, procesverbali i sipér cekur, i dérguar nga prokuroria, &shté marr né kundérshtim té ploté me
nenin 149 par.1 té KPPK-sg, pasi qé shihet garté se i njéjti éshté pérpiluar me datén 19.01.2024,
ndérsa aktvendimi pér fillimin e hetimeve éshté marr nga prokuroria me datén 23.09.2022 dhe

aktakuza éshté ngritur me datén 27.09.2022, ashtu qé marrja né pyetje e té pandehurit éshté béré
pas ngritjes sé aktakuzés, dhe jo gjaté fazés sé hetimeve, ashtu si¢ parashihet me ligj. ashtu gé,
duke pasur parasysh dispozitén e mésipérme, dhe até se pér veprén pér té cilén akuzohet i
pandehuri mund té shqiptohet dénim me burgim prej 6 muaj deri ne 5 vite (pra, mund té
shgiptohet dénim me burgim me mbi tri vite) gjykata vleréson mos marrja né pyetje dhe
mosdhénia e mundésisé pér tu deklaruar né lidhje me veprén penale pér té cilén éshté ngarkuar
né proceduré paraprake (fazén e hetimeve), &shté pengesé e pakapércyeshme dhe pa médyshje
shkelje e té drejtave té garantuara me kété kod, e po ashtu né kundérshtim té ploté me nenin 9 té
Kodi té Procedurés Penale, pra me parimin e barazisé sé paléve né proceduré, pasi gé té
pandehurit nuk i éshté dhéné fare mundésia qé té deklarohet lidhur me akuzén ndaj tij.

Pér mé tepér njé veprim i tillé i prokurorisé éshté edhe né kundérshtim té ploté me Konventés
Evropiane pér té Drejtat e Njeriut, e cila né ményré decidive, né nenin 6 parasheh té drejtén pér
njé proces té rregullt, e gé sipas gjykatés, mos marrja né pyetje-mos dhénia e mundésisé pér tu
deklaruar e té pandehurit gjaté fazés hetimore (para ngritjes sé aktakuzés) pa dyshim gé cenon
rregullsing, pavarésiné dhe paanshmériné e procesit né zhvillim.

Po ashtu, sipas gjykatés, gjaté hetimeve nuk éshté vepruar konform nenit 129 par.1 té KPPK-sé
né té cilin parashihet “Gjaté fazés sé hetimit, prokurori i shtetit thérret déshmitarét, viktimat,
ekspertét dhe té pandehurin apo té pandehurit pér té dhéné deklaraté né proceduré paraprake”
dhe par. 6 t& nenit t€ lartcekur, ku parashihet “Prokurori i shtetit e njofton me shkrim pesé (5)
dité mé herét té pandehurin, mbrojtésin, té€ démtuarin dhe mbrojtésin e viktimave lidhur me
datén, kohén dhe vendin ku do té& merret deklarata né proceduré paraprake. Kopje e njoftimit i
bashkéngjitet shkresave té I&ndés.” ashtu qé, sipas shkresave té 1éndés, i pandehuri dhe mbrojtési
i tij eventual nuk jané ftuar pér té dhéné deklaratén né proceduré paraprake (hetimore),
gjegjésisht nga dita e marrjes sé aktvendimit deri né ditén e ngritjes sé aktakuzés kané kaluar
vetém 4 dité, e kjo mé mbéshtetje té té gjeturave té gjykatés se prokuroria nuk ka zbatuar fare
fazén e hetimeve né kété céshtje penale, mirépo vetém éshté marré njé aktvendim pér fillim té
hetimeve sa pér té& pérmbushur obligimin ligjor pér ndérmarrjen e njé veprimi té tillé. Pér mé
tepér, né shkresat e 1&ndés nuk ka prova fare, nése éshté ftuar pér tu marr né pyetje né proceduré
paraprake (hetimore) as i démtuari, ndonjé déshmitaré apo ekspert. Pra, gjaté fazés sé hetimeve,
nuk éshté ndérmarr asnjé veprim hetimor nga prokurori i shtetit sipas nenit 101 par.1 i KPPK-sé
ku parashihet “Gjaté fazés sé hetimit, prokurori i shtetit cmon jo vetém rrethanat dhe provat
fajésuese por edhe ato shfajésuese, dhe siguron marrjen e provave té cilat mund té mos jené té
mundshme né shqyrtim gjygésor.” dhe par. 2 i nenit té lartcekur, qé parasheh “Qéllimi i hetimit
éshté qé té mblidhen provat dhe té dhénat e nevojshme pér té vendosur nése duhet té ngritét
aktakuza apo té pushohet procedura dhe pér té mbledhur prova té cilat mund té jeté e
pamundshme apo e Véshtiré gé té riprodhohen né shqyrtim gjygésor.”, pra Qéllimi i hetimit nuk
arrihet vetém me nxjerrjen e njé aktvendimi pér fillim t& hetimeve, por me veprime konkrete
hetimore nga prokuroria (marrja né pyetje-deklarata e té pandehurit, démtuarit/és, déshmitaréve
etj), pra, as ky standard nuk éshté pérmbushur nga prokuroria.

Pér mé tepér, né njé gjendje té njéjté faktike, né praktikén gjygésore ekziston aktvendimi i
Gjykatés sé Apelit PN.nr.1353/22 i datés 10.01.2023 me té cilin éshté refuzuar si e pabazuar
ankesa e Prokurorit té Prokurorisé Themelore né Mitrovicé, e paraqitur kundér aktvendimit té
Gjykatés Themelore né Mitrovicé — Dega né Vushtrri, P.nr.14/22, té datés 05.12.2022, me té
cilin aktvendim kjo Gjykaté e ka hedhur aktakuzén dhe pushuar procedurén penale pér té njéjtat
arsye.

Nga té gjitha gjetjet e mésipérme, gjykata ka ardhur né pérfundim se njé akt akuzues né kété
gjendje, me té gjitha té shkeljet ligjore té identifikuara mé lart, dhe mungesén e veprimeve
hetimore, e rrjedhimisht provave, nuk mund té vazhdoj té shqyrtohet e ag mé pak té nxirret
ndonjé vendim meritor nga gjykata lidhur me té njéjtin.

Né pérputhje me nenin 453 par. 1 t¢ KPPK-sg, 8shté vendosur gé shpenzimet e procedurés penale
té ngelin né ngarkesé té mjeteve buxhetore té gjykatés.

Nga sa u tha mé larté u vendos si né dispozitiv té kétij aktvendimi né mbéshtetje té nenit 244

par.1, nén par.1.5, dhe nenit 248 par.1, nén par.1.4 té Kodit té Procedurés Penale té Kosovés.

GJYKATA THEMELORE NE MITROVICE-DEGA NE VUSHTRRI
Departamenti i pérgjithshém-Divizioni Penal
P.nr.340/22, daté 30.01.2024

Gjyqtar i vetém gjykues
Agron Maxhuni

KESHILLE JURIDIKE: Kundér kétij aktvendimi, mund té ushtrohet ankesé né Gjykatén e Apelit

té Kosovés brenda afatit prej 10 (dhjeté) ditéve, nga dita e pranimit té aktvendimit. Ankesa

ushtrohet népérmes késaj Gjykate né kopje té mjaftueshme.

